
[ ২৫ ]






নীলসাগৰৰ নীলাৰঙেৰে

 প্ৰিয়াৰ দুচকু নীলা,

হয়তো প্ৰিয়া সাগৰ বুকুত

 খেলিছে ৰঙৰ খেলা!







[ ২৬]






বাৰিধি তীৰত থিয় দিলোঁ মই

 বুকুত বিৰহ ব্যথা,

দেখিলোঁ সাগৰ গুৰু গম্ভীৰ

 চুমিছে দিগন্ত ৰেখা।

ভগ্নকণ্ঠে কম্পিত সুৰে

 ধীৰে ধীৰে দিলোঁ মাত,

সাগৰ বুকু স্তব্ধ নিমাত

 কৰিলোঁ শব্দাঘাত।

চোৱাহে সাগৰ যোগী মুনিবৰ

 তোমাৰ তীৰত কোন,

প্ৰিয়াক বিচাৰি আহিছোঁ লৱৰি

 কোৱা ক’ত মোৰ সোণ।

আঁকিছিলা তুমি মৰমী প্ৰিয়াৰ

 নীলোৎপল যেন আখি,

আহিছে নেকি কাষলৈ তোমাৰ

 জীউধন মোৰ সখি?







[ ২০ ]

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

